
 BULETINI INFORMATIV I
UNIVERSITETIT "HAXHI ZEKA"!

Të nderuar studentë, staf akademik e administrativ, dhe miq të Universitetit “Haxhi
Zeka”,

Me kënaqësi ju prezantojmë edicionin e tretë të Buletinit Informues të Universitetit
“Haxhi Zeka”, i cili vazhdon të jetë një dritare e hapur për transparencë, komunikim
dhe pasqyrim të aktiviteteve më të rëndësishme akademike, hulumtuese dhe
institucionale. Këtë herë, buletini fokusohet në ngjarjet dhe zhvillimet që kanë ndodhur
gjatë muajve qershor dhe korrik 2025, një periudhë dinamike dhe e pasur me suksese
të reja.
Në këtë edicion do të gjeni lajme për konferenca ndërkombëtare me pjesëmarrje nga
mbi 21 shtete, vlerësime të larta për integritetin akademik të UHZ-së nga ORCA,
rezultate të rëndësishme nga raporte hulumtuese për sektorin e akomodimit në
Dukagjin, si dhe pasqyrime nga UNISUM 2025 – Universiteti Ndërkombëtar Veror, një
ngjarje që bashkoi dijen, kulturën dhe inovacionin nga mbarë bota.
Universiteti “Haxhi Zeka” mbetet i përkushtuar të zhvillohet si një qendër akademike
moderne, ndërkombëtare dhe e orientuar drejt cilësisë. Ju ftojmë të bëheni pjesë e
këtij vizioni – të kontribuoni, të bashkëpunoni dhe të qëndroni të informuar për gjithçka
që ndodh në këtë komunitet të gjallë dhe përparues.
🔗 Për më shumë: www.unhz.eu

MAJ/QERSHOR/
KORRIK

http://www.unhz.eu/


UNIVERSITETI “HAXHI ZEKA”  ZGJERON HORIZONTET
AKADEMIKE: DOKTORATURA NË BIZNES DHE

EKONOMI TASHMË E AKREDITUAR!

Universiteti “Haxhi Zeka” ka marrë akreditimin nga Agjencia e Kosovës
për Akreditim për programin e doktoratës “BIZNES DHE EKONOMI” në
Fakultetin e Biznesit. Ky është një hap i rëndësishëm për forcimin e
kapaciteteve kërkimore dhe akademike të universitetit. Me këtë akreditim,
UHZ-ja bëhet universiteti i dytë në Kosovë që ofron studime të doktoratës,
pas Universitetit të Prishtinës.
Ky program do të kontribuojë në zhvillimin e kërkimeve shkencore dhe do
të ofrojë mundësi për avancimin e dijes në fushën e menaxhimit të
biznesit. Gjithashtu, do të rrisë cilësinë e arsimit të lartë në Kosovë dhe
do të ofrojë mundësi për studentët që dëshirojnë të zhvillojnë karrierën
akademike.
Kjo arritje thekson angazhimin strategjik të UHZ-së për t’u bërë një
qendër e rëndësishme e zhvillimit akademik dhe kërkimor në rajon, duke
kontribuar në avancimin e arsimit të lartë dhe ekonomisë vendore.



Universiteti “Haxhi Zeka” në Pejë ka përmbyllur me sukses fazën e akreditimit të
programeve studimore për vitin akademik 2025/2026. Ky proces, i realizuar nga
Këshilli Shtetëror i Cilësisë (KSHC), ka konfirmuar angazhimin e universitetit për
ofrimin e cilësisë në arsim dhe përmbushjen e standardeve akademike
bashkëkohore.
Falë punës së përbashkët të stafit akademik dhe administrativ, shumica e
programeve u akredituan me sukses, duke garantuar vazhdimësinë dhe zhvillimin e
mëtejshëm të ofertës studimore në të gjitha nivelet. Ky është një hap domethënës
drejt forcimit të pozitës së UHZ-së si institucion publik i arsimit të lartë me fokus në
cilësi, inovacion dhe zhvillim profesional.
Universiteti “Haxhi Zeka” do të ofrojë gjithsej 20 programe studimore të akredituara,
prej të cilave 8 në nivelin Bachelor dhe 11 në nivelin Master dhe 1 Doktoratë.

Shpërndarja e Programeve të Akredituara sipas Fakulteteve:
Fakulteti i Biznesit: 2 Bachelor + 4 Master+1 Doktiratë
Fakulteti i Menaxhimit në Turizëm, Hotelieri dhe Mjedis:1 Bachelor + 3 Master
Fakulteti Juridik: 1 Bachelor + 1 Master
Fakulteti i Agrobiznesit: 3 Bachelor + 2 Master
Fakulteti i Arteve: 1 Bachelor + 2 Master

AKREDITIMI I SUKSESSHËM I PROGRAMEVE STUDIMORE
NË UHZ – 2025/2026



CEREMONIA E DIPLOMIMIT 2025 NË UNIVERSITETIN
“HAXHI ZEKA” – NJË NATË E PAHARRUESHME NË PEJË

Më 10 qershor 2025, Sheshi “Skënderbeu” në Pejë u mbush me emocion dhe krenari, duke
shënuar një nga ngjarjet më të rëndësishme për studentët e Universitetit “Haxhi Zeka”.
Ceremonia e diplomimit për vitin akademik 2024/2025 bashkoi studentët e nivelit Bachelor dhe
Master, të cilët përfunduan me sukses studimet e tyre.
Në këtë ngjarje solemne, Rektori i Universitetit, Prof. Dr. Armand Krasniqi, theksoi rëndësinë e
dijes dhe përkushtimit në formimin e një të ardhmeje më të ndritur. Pjesëmarrës ishin edhe
figura të shquara shtetërore, përfshirë Kryeministrin e Kosovës, Albin Kurti, i cili vlerësoi
diplomimin si një hap të rëndësishëm për zhvillimin e vendit.
Atmosfera festive u shoqërua me muzikë klasike dhe momente emocionuese, duke përfshirë
fjalime frymëzuese dhe hedhjen e kapelave, simbol i përfundimit të një kapitulli të rëndësishëm
në jetën akademike të studentëve. Ky event i paharrueshëm u shndërrua në një festë të dijes
dhe shpresës për të ardhmen.



Nga data 30 qershor deri më 14 korrik 2025, në Universitetin “Haxhi Zeka” në
Pejë u zhvillua me sukses edicioni i katërt i Universitetit Ndërkombëtar Veror –
UNISUM 2025, një platformë akademike e njohur për shkëmbim ndërkombëtar
dhe inovacion në arsimin e lartë. Programi u zhvillua në dy faza: java e parë në
format online, ndërsa java e dytë me prezencë fizike në ambientet e UHZ-së,
duke ofruar fleksibilitet dhe përfshirje të gjerë ndërkombëtare.
UNISUM 2025 mblodhi më shumë se 100 studentë dhe profesorë nga mbi 10
shtete, përfshirë Finlandën, Francën, Poloninë, Turqinë, Hungarinë, Shqipërinë,
SHBA-në, Irlandën, Holandën, Maqedoninë e Veriut dhe Kosovën. Programi
ofroi 11 kurse shumëdisiplinare, të dizajnuara për të adresuar sfidat globale në
fusha si ekonomia e gjelbër, komunikimi strategjik, globalizimi, financat digjitale,
drejtësia penale digjitale, lidershipi, etj.
Përveç përmbajtjes akademike cilësore, pjesëmarrësit u angazhuan edhe në
punëtori praktike, aktivitete kulturore ndërkombëtare dhe rrjetëzim profesional,
duke e bërë UNISUM një përvojë të pasur në aspektin akademik dhe njerëzor.
Universiteti “Haxhi Zeka” konfirmoi përmes këtij edicioni angazhimin e tij për
ndërkombëtarizim, bashkëpunim ndërkulturor dhe zhvillim të qëndrueshëm në
arsimin e lartë.

CELEBRATING INNOVATION, KNOWLEDGE, AND
CULTURAL EXCHANGE – THE 4TH

INTERNATIONAL SUMMER UNIVERSITY – UNISUM
2025



Nga 10 deri më 13 korrik 2025, Universiteti “Haxhi Zeka” në Pejë është bërë
qendra e dijes ndërkombëtare duke organizuar njërën nga ngjarjet më të
rëndësishme akademike të vitit – konferencën ndërkombëtare “International
Conferences, July 2025”, me pjesëmarrje të studiuesve nga më shumë se
21 shtete të Evropës, Azisë dhe Amerikës me mbi 100 punie. Konferenca
ka mbledhur profesorë dhe kërkues shkencorë të profilit të lartë, të cilët
prezantuan dhjetëra punime shkencore nga fusha të ndryshme si ekonomia,
drejtësia, teknologjia, edukimi dhe shkencat sociale. Ky aktivitet thekson
përkushtimin e universitetit për të avancuar misionin e tij kërkimor dhe për
të forcuar lidhjet me rrjetet akademike ndërkombëtare.
Në fjalën hapëse, Rektori i UHZ-së, Prof. Dr. Armand Krasniqi, theksoi
rëndësinë e kësaj ngjarjeje për promovimin e bashkëpunimit ndërkombëtar
dhe rolin e universitetit si kontribuues i dijes, inovacionit dhe zhvillimit
shoqëror. Konferenca u realizua falë bashkëpunimit të gjerë me institucione
vendore dhe partnere ndërkombëtare, duke e pozicionuar UHZ-në si një
aktor të besueshëm dhe aktiv në arenën akademike globale.

UNIVERSITETI “HAXHI ZEKA” MIKPRET
KONFERENCËN MË TË MADHE SHKENCORE TË
VITIT ME PJESËMARRËS NGA MBI 21 SHTETE



Universiteti “Haxhi Zeka” në Pejë ka dalë ndër institucionet më të
vlerësuara në vend për integritet akademik dhe cilësi të publikimeve
shkencore, sipas raportit final të publikuar nga ORCA (Organizata për
Rritjen e Cilësisë në Arsim) për vitin 2025. Ky raport, i bazuar në të dhëna
nga platformat ndërkombëtare Scopus dhe Web of Science, pasqyron
fuqishëm avancimin shkencor të UHZ-së dhe përkushtimin ndaj normave
akademike.
Në raport theksohet se UHZ ka përqindjen më të lartë të profesorëve që
justifikojnë titujt akademikë përmes punës shkencore, si dhe një rritje të
ndjeshme të publikimeve. Gjithashtu, universiteti shquhet për numrin e
konsiderueshëm të punimeve me ndikim ndërkombëtar, duke reflektuar
rritjen e kapaciteteve kërkimore dhe menaxhimin efikas të politikave
akademike.
Ky sukses është pjesë e projektit HEI’25, i financuar nga Agjencia Austriake
për Zhvillim (ADA), me mbështetjen e MASHTI dhe Agjencisë së Kosovës
për Akreditim, dhe i zbatuar nga KEC në bashkëpunim me ORCA.
Universiteti “Haxhi Zeka” konfirmon kështu rolin e tij udhëheqës në fushën e
kërkimit shkencor dhe integritetit akademik në arsimin e lartë në Kosovë.

UNIVERSITETI “HAXHI ZEKA” VLERËSOHET LART
NË RAPORTIN E ORCA PËR INTEGRITETIN

AKADEMIK – LIDER NË CILËSINË E PUBLIKIMEVE
SHKENCORE



Instituti për Shkencë dhe Arte në kuadër të Universitetit “Haxhi Zeka” ka
publikuar një raport hulumtues ekskluziv, i cili shqyrton gjendjen aktuale të
industrisë së akomodimit në Rajonin e Dukagjinit, duke evidentuar sfidat më të
thella dhe nevojat prioritare për zhvillim të sektorit turistik dhe hotelier.
Raporti nxjerr në pah disa problematika kyçe si: mungesa e trajnimeve
profesionale, nevoja për ngritje të kapaciteteve njerëzore, investime në
infrastrukturën hotelierike, si dhe mospërputhja mes kërkesave të tregut dhe
ofertës aktuale. Një aspekt veçanërisht i rëndësishëm që theksohet në raport
është potenciali i pashfrytëzuar i bashkëpunimit ndërmjet universiteteve dhe
sektorit privat, sidomos në fushën e turizmit dhe mikpritjes.
Ky studim është realizuar në kuadër të grantit për mësimdhënie të bazuar në
punë hulumtuese, i mbështetur nga Ministria e Arsimit, Shkencës, Teknologjisë
dhe Inovacionit (MASHTI) dhe financuar nga Agjencia Austriake për Zhvillim
(ADA) përmes projektit HEI’25, të implementuar nga KEC dhe ORCA. Publikimi i
këtij raporti konfirmon rolin e Universitetit “Haxhi Zeka” si një qendër kërkimore
aktive në adresimin e sfidave rajonale dhe zhvillimin e sektorëve strategjikë në
Kosovë.

INSTITUTI PËR SHKENCË DHE ARTE NË UHZ
ANALIZON SFIDAT KRITIKE TË INDUSTRISË SË

AKOMODIMIT NË DUKAGJIN



Më 7 maj 2025, Ministria e Zhvillimit Rajonal organizoi në Prishtinë konferencën
me titull “Roli i Universiteteve në Zhvillimin Socio-Ekonomik Rajonal të
Balancuar”, e cila synon të forcojë bashkëpunimin ndërmjet institucioneve
akademike dhe shtetërore për të adresuar pabarazitë socio-ekonomike mes
rajoneve.
Nga Universiteti “Haxhi Zeka”, në këtë organizim mori pjesë Prorektorja për
Mësim, Çështje Studentore dhe Kërkime Shkencore, Prof.Ass.Dr. Alma Shehu.
Ajo bashkë me Prof. Xhavit Rexhaj prezantoi temën “Roli i Universiteteve në
Promovimin dhe Avancimin e Trashëgimisë Kulturore dhe Historike në Funksion
të Zhvillimit Rajonal në Kosovë”.
Gjatë prezantimit, u theksua rëndësia e angazhimit të universiteteve në “misionin  
e tretë” - ndikimi në komunitet dhe zhvillimi ekonomik i rajoneve. Një nga
shembujt konkretë ishte Barometri i Turizmit , një mjet hulumtues i zhvilluar nga
UHZ dhe organizata Terra World, i cili analizon ndikimin ekonomik dhe social të
turizmit në Rajonin e Dukagjinit.
Ky angazhim dëshmon rolin aktiv të Universitetit “Haxhi Zeka” në krijimin e
politikave zhvillimore dhe në fuqizimin e lidhjes mes arsimit të lartë dhe
komunitetit lokal.

UNIVERSITETI “HAXHI ZEKA” KONTRIBUON NË
KONFERENCËN E MINISTRISË SË ZHVILLIMIT

RAJONAL



RISI PËR TURIZMIN NË KOSOVË!

Pas prezantimit të Barometrit Turistik të Kosovës, në laboratorin e ideve të Universitetit
“Haxhi Zeka” në bashkëpunim me Terra, kemi sjellë për herë të parë guidën turistike
digjitale me AI!
Platforma jonë është multigjuhëshe dhe me shumë opsione të personalizimit:Pas vetëm
1 muaji, çdo turist do të mund të krijojë guidën e tij personale për të vizituar Rrafshin e
Dukagjinit – duke zgjedhur llojin e guidës (histori, kulturë, natyrë, ose të gjitha bashkë),
ushqimin sipas preferencës (hallall, kosher, vegan, vegjetarian apo guzhina lokale
fantastike), buxhetin, numrin e pjesëmarrësve etj.
Guidat krijohen profesionalisht nga AI e trajnuar nga Terra, me ndihmën e studentëve
dhe profesorëve të Universitetit, duke përshtatur oraret dhe itinerarin sipas kërkesave
tuaja.
E veçanta?Pasi të keni krijuar dhe konfirmuar guidën tuaj, sistemi ynë i mençur njofton
automatikisht të gjithë partnerët:

Dërgon kërkesa tek guidat e certifikuara
Konfirmon hotelin e zgjedhur
Rezervon tavolina në restorantet e preferuara
Organizohen transporti dhe shërbimet shtesë, gjithçka në mënyrë automatike dhe të
koordinuar!

Shumë shpejt, eksperienca turistike në Kosovë do të jetë më e lehtë, më e zgjuar dhe
më gjithëpërfshirëse!



Rektori i Universitetit “Haxhi Zeka”, Prof. Dr. Armand Krasniqi së bashku me ekipin e tij
organizoi një takim frymëzues me përfaqësues të organizatave joqeveritare nga rajoni i
Dukagjinit.
Ky takim informal u shndërrua në një moment të rëndësishëm dialogu dhe afrimi, ku u
prezantua një nga projektet më premtuese të Universitetit – ndërtimi i Inkubatorit të
Biznesit në zemër të UHZ-së.
Me këtë iniciativë, Universiteti “Haxhi Zeka”, me përkrhajen e Ministrisë së Industrisë,
Ndërmarrësisë dhe Tregëtisë si dhe komunës së Pejës, po vendos gurthemelin e një
qendre të re për inovacion, sipërmarrje dhe zhvillim të qëndrueshëm ekonomik.
Inkubatori, theksoi rektori Krasniqi, do të jetë një hapësirë ku idetë e studentëve dhe të
rinjve do të marrin jetë – me mentorim, mbështetje institucionale dhe rrjete
bashkëpunimi me sektorin privat, OJQ-të dhe komunat.
Ky bashkëpunim është një hap i rëndësishëm drejt përfshirjes së qëndrueshme të
shoqërisë në punën e universitetit, duke promovuar bashkëpunimin institucional dhe
ndërtimin e kapaciteteve lokale.

UNIVERSITETI “HAXHI ZEKA” AFRON SHOQËRINË
CIVILE: TAKIM FRYMËZUES ME OJQ-TË E

DUKAGJINIT



Më 3  ma j  2025 ,  në  Fa ku l te t i n  Ju r id i k  të  Un ive r s i t e t i t  “Haxh i  Zeka ” në
Pe jë  u  mba j t  semina r i  kush tua r  “V le rave,  Spor t i t  dhe  Nevo jave  të
veçan ta ” .  I  f t ua r  spec ia l  i sh te  nënko lone l  G ian f ranco  Pa g l i a ,  i sh -ush ta r
i  p la gosur  në  m is ion in  në  Soma l i  (1993) ,  që  më  pas  r i k theu  je tën  e  t i j
duke  kon t r i bua r  në  Kosovë,  Bosn je,  I ra k  e  L iban  –  dhe  so t ,  s i  kësh i l l t a r
i  m in i s t r i t  t ë  Mbro j t j es  të  I t a l i së,  nx i t  pë r f sh i r j en  e  pe r sonave  me nevo ja
të  veçan ta  pë r mes  spo r t i t  dhe  eduk im i t .  Pa g l i a  pë rço i  mesazh in  se
pengesa t  f i z i ke  nuk  j anë  fund i  i  r r ugës,  po r  n jë  mundës i  pë r  kë r k im  të
që l l imeve  më të  l a r ta .  Spor t i  dhe  eduk im i  j anë  m je te  kyçe  pë r
in teg r im in ,  f uq i z im in  dhe  zhv i l l im in  pe r sona l .  Un ive r s i t e t i ,  s i ç  t hekso i
rek to r i ,  ësh të  bas t i on i  i  pë r f sh i r j es  dhe  eduk im i t  g j i t hëpër f sh i rës,  i  c i l i
do  të  f r ymëzo jë  s tuden të t  t ë  ush t ro jnë  v le ra  s i  nde r shmër ia ,  so l i da r i t e t i
dhe  respek t i  .
Në  semina r  morën  p jesë  f i gu ra  të  rëndës ishme ins t i t uc iona le :  komanda
e  KFOR- i t  (g jene ra l ‑majo r  En r i co  Barduan i ) ,  pë r faqësues  të  FSK-së,
zy r ta rë  vendorë,  s ta f i  a kademik  dhe  admin i s t ra t iv,  s i  dhe  s tuden të  dhe
qy te ta rë  të  i n te resuar

SEMINARI “VLERAT, SPORTI DHE NEVOJAT E
VEÇANTA” – MAJ 2025



Universiteti “Haxhi Zeka” në Pejë mirëpriti një delegacion nga Universiteti i
Iowa-s me qëllim thellimin e bashkëpunimit akademik dhe zhvillimin e
projekteve të përbashkëta. Në takim morën pjesë përfaqësues nga të dy
universitetet, përfshirë Rektorin e UHZ-së, Prof. Dr. Armand Krasniqi dhe
ekspertë nga Universiteti i Iowa-s.
Diskutimet u përqendruan kryesisht te përdorimi i inteligjencës artificiale për
analizimin e tregut të punës dhe sektorëve të biznesit lokal, si një mjet për të
orientuar hapjen e degëve të reja studimore që i përgjigjen nevojave reale të
tregut. Gjithashtu, u theksua rëndësia e bashkëpunimit për të përmirësuar
ofertën arsimore dhe për të krijuar mundësi të reja për studentët.
Rektori Krasniqi prezantoi arritjet e Universitetit “Haxhi Zeka” në fushën e
avancimit akademik, zhvillimit të infrastrukturës dhe zgjerimit të
partneriteteve ndërkombëtare, si dhe angazhimin për modernizim dhe cilësi
në arsim.
Në përfundim, delegacioni i Universitetit të Iowa-s shprehu gatishmërinë për
bashkëpunim të vazhdueshëm në projekte të teknologjisë, inteligjencës
artificiale dhe analizës së tregut të punës, duke theksuar rëndësinë e
partneriteteve që krijojnë vlera për institucionet dhe komunitetin.

VIZITË E DELEGACIONIT NGA UNIVERSITETIT IOWA
NË UNIVERSITETIN “HAXHI ZEKA”



UHZ THEMELON RRJETIN NDËRKOMBËTAR
INSPIRE DHE NËNSHKRUAN PARTNERITET ME

UNIVERSITETIN WEST TIMIȘOARA

Më 21 maj 2025, Universiteti “Haxhi Zeka” në Pejë u bë një nga themeluesit e
rrjetit INSPIRE (International Network for Sustainability Policy and Research in
Economics), një platformë e re akademike e fokusuar te qëndrueshmëria dhe
politikat ekonomike.
Në këtë kuadër, në ambientet e rektoratit të universitetit të West Timișoara (WUT),
u nënshkrua Memorandumi i Mirëkuptimit (MoU) ndërmjet UHZ-së dhe WUT-it, i
cili përfshin:

Mobilitet studentor dhe akademik;
Projekte kërkimore dhe shkëmbime profesionale;
Konferenca dhe aktivitete të përbashkëta.

Ky bashkëpunim forcon pozicionin e UHZ-së si aktor aktiv në edukimin e lartë
ndërkombëtar dhe promovon shkëmbimin e ideve dhe praktikave të qëndrueshme
në rajonin tonë dhe më gjerë.

https://admission.uvt.ro/


PUNËTORI ANTI-KORRUPSION:
BASHKËPUNIM I UNIVERSITETIT “HAXHI ZEKA” ME

UNIVERSITETIN SAXION

Universiteti “Haxhi Zeka” në Pejë mirëpriti për dy ditë një delegacion nga
Universiteti Saxion i Holandës, nëntë studentë dhe dy profesorë, si pjesë e
projektit ndërkombëtarë “Anti-Corruption Project”.
Pjesëmarrësit u angazhuan në punëtori interaktive mbi praktikat më të mira për
parandalimin dhe luftimin e korrupsionit, përfshirë diskutime thelbësore, aktivitete
praktike dhe prezantime frymëzuese.
Ky aktivitet ndërkombëtar nxit ndërveprimin midis universiteteve, kulturave dhe
ideve, duke promovuar transparencën, integritetin dhe llogaridhënien në sistemet
publike e private, inkurajon studentët të bëhen aktorë aktivë në ndryshim, jo
vetëm vëzhgues.
Universiteti “Haxhi Zeka” shpreh falënderim për partnerët holandezë për
angazhimin e tyre dhe thekson rëndësinë e këtij bashkëpunimi në nxitjen e
vetëdijes qytetare dhe zhvillimin institucional të qëndrueshëm.



TAKIM I UNIVERSITETIT “HAXHI ZEKA” ME AMBASADORIN E
FINLANDËS NË KOSOVË, MATTI NISSINEN

Përfaqësues të Universitetit “Haxhi Zeka” zhvilluan një takim të frytshëm me
Ambasadorin e Finlandës në Kosovë, z. Matti Nissinen. Takimi u mbajt në
ambientet e Kosova Innovation Hub, në një atmosferë bashkëpunuese dhe
vizionare për të ardhmen e arsimit të lartë.

Në këtë takim u diskutuan mundësi konkrete bashkëpunimi me institucione
finlandeze, duke përfshirë:

programe të përbashkëta studimi,
shkëmbim stafi dhe studentësh,
projekte të përbashkëta kërkimore.

Ambasadori Nissinen vlerësoi përpjekjet e universitetit për ndërkombëtarizim
dhe shprehu mbështetjen e Finlandës për zhvillimin e arsimit cilësor në
Kosovë.



Universiteti "Haxhi Zeka" në Pejë është përfshirë për të dytin vit me radhë në renditjen
globale të ndikimit, THE Impact Rankings 2025, që vlerëson kontributin e universiteteve
në arritjen e Objektivave të Zhvillimit të Qëndrueshëm (SDG) të Kombeve të Bashkuara.
Ky angazhim e bën UHZ-në universitetin e vetëm publik në Kosovë pjesëmarrës në këtë
platformë ndërkombëtare.
Në edicionin e vitit 2025, Universiteti “Haxhi Zeka” është vlerësuar në disa fusha kyçe:

SDG 1 – Pa Varfëri (401–600)
SDG 4 – Arsim Cilësor (401–600)
SDG 8 – Punësim i Denjë dhe Rritje Ekonomike (601–800)
SDG 11 – Qytete të Qëndrueshme (801–1000)
SDG 14 – Jeta nën Ujë (601+)
si dhe disa fusha të tjera në bandën 1001+

Krahasuar me vitin 2024, universiteti ka zgjeruar ndjeshëm fushat e njohura, duke rritur
ndikimin e tij ndërkombëtar dhe duke forcuar rolin si institucion i angazhuar për zhvillim
të qëndrueshëm, barazi dhe përfshirje sociale. Universiteti "Haxhi Zeka" do të vazhdojë
të forcojë misionin e tij si një qendër arsimore, kërkimore dhe qytetare që shërben për
rajonin dhe më gjerë.

UNIVERSITETI “HAXHI ZEKA” PËRFSHIHET SËRISH NË
RENDITJEN GLOBALE TË NDIKIMIT THE IMPACT

RANKINGS 2025



Në datat 22–25 maj 2025, Kori i Fakultetit të Arteve të Universitetit "Haxhi Zeka" në
Pejë mori pjesë në edicionin e 14‑të të Konkursit Ndërkombëtar të Koreve në Zadar,
Kroaci. Drejtuar nga Prof. Dr. Hysen Nimani, kori përfitoi Çmimin e Dytë, duke
rivalizuar me grupe nga vendet e tjera si Italia, Sllovenia dhe Kroacia.
Ky sukses pohohet si “pasqyrim i gjallë i talentit, përkushtimit dhe shpirtit krijues” të
studentëve të rinj. Siç thekson universiteti, pjesëmarrja e tyre “nuk ishte vetëm një
përfaqësim formal, por një shfaqje e dinjitetit, pasionit dhe fuqisë së artit që bashkon
zemrat përtej kufijve”.
Drejtori Artistik, Prof. Nimani – një udhëheqës i respektuar – ka përcjellë me sukses
vlerat artistike dhe profesionalizmin që kanë bërë diferencën në këtë ngjarje.
Kjo arritje thekson fuqinë e artit pasqyrues, dhe tregon sesi studentët e UHZ-së po
afirmohen në arenën ndërkombëtare duke përfaqësuar me krenari Kosovën. Është
një dëshmi se përkushtimi i komunitetit akademik dhe artistik sjell rezultate me ndikim,
frymëzuese për brezat e ardhshëm.

SUKSES MADHËSHTOR NË KROACI – KORI I UHZ-SË SHKËLQEN
NË SKENËN NDËRKOMBËTARE



UNIVERSITETI “HAXHI ZEKA” – ORIENTIM I
QËNDRUESHËM NDAJ TREGUT TË PUNËS

Në ambientet e Camp Villaggio Italia, u mbajt seminari me temën “Forcimi i rolit të
shoqërisë civile në rritjen ekonomike rajonale – në vijim të Marrëveshjes së Mirëkuptimit
të Kosovës Perëndimore”. Ky ngjarje bashkoi përfaqësues të universiteteve,
autoriteteve lokale dhe ndërkombëtare, duke theksuar rëndësinë e bashkëpunimit
ndërinstitucional për zhvillim të qëndrueshëm.
Rektori i Universitetit “Haxhi Zeka”, Prof. Dr. Armand Krasniqi, në fjalimin e tij nënvizoi
sfidat me të cilat përballen institucionet e arsimit të lartë në Kosovë, duke theksuar
nevojën për një mjedis më të hapur dhe bashkëpunues ndërmjet universiteteve, sektorit
privat dhe institucioneve publike. Ai theksoi rëndësinë e avancimit të sektorit të biznesit
në rajon si një komponent thelbësor i zhvillimit të qëndrueshëm.
Seminari përmbyllet me diskutime të hapura dhe shkëmbim simbolik dhuratash, duke
reflektuar përkushtimin e të gjitha palëve për thellimin e bashkëpunimit dhe forcimin e
rolit të shoqërisë civile në proceset zhvillimore të Kosovës Perëndimore.



PROF. ADELINA PALOJA SHKËLQEN NË
TOKYO!

Prof. Adelina Paloja, pedagoge në Fakultetin e Arteve të Universitetit
“Haxhi Zeka”, ka realizuar një koncert të paharrueshëm në Tokio,
Japoni, duke përfaqësuar me dinjitet dhe talent kulturën shqiptare në
një nga skenat më prestigjioze ndërkombëtare.
Në këtë ngjarje, ajo interpretoi një repertor të pasur me vepra të
kompozitorëve të njohur shqiptarë dhe këngë tradicionale, duke shfaqur
pasurinë kulturore dhe artistike të vendit tonë për publikun
ndërkombëtar. Kjo performancë e shkëlqyer jo vetëm që nderoi
Universitetin “Haxhi Zeka”, por gjithashtu e pozicionoi Prof. Paloja si një
ambasadore të denjë të kulturës shqiptare.
Universiteti “Haxhi Zeka” shpreh mirënjohjen e tij më të thellë ndaj Prof.
Paloja për këtë përfaqësim të shkëlqyer dhe vazhdon të mbështesë
fuqimisht promovimin e artit dhe kulturës shqiptare në skenën
ndërkombëtare.



Universiteti “Haxhi Zeka” në Pejë
organizoi më 20 maj garën inovative
“Idetë e Gjelbra”, pjesë e projektit
EcoPulse të financuar nga UHZ. Ngjarja
tejkaloi pritjet – me dhjetëra zgjidhje të
studentëve për riciklim të zgjuar,
efikasitet energjetik dhe biznese të
qëndrueshme që shpalosën kreativitet
dhe ambicie për një të ardhme më të
pastër.
Rektori, prof. dr. Armand Krasniqi, në
fjalën hapëse theksoi rëndësinë
strategjike të këtyre ideve për
universitetin dhe rajonin, dhe zbuloi
planet për krijimin e një Qendre
Inovative brenda kampusit për ndërtimin
dhe mbështetjen e projekteve të tilla.
Fituesit e tre ideve më të mira fituan jo
vetëm çmime, por edhe mundësinë për
t’i zhvilluar idetë e tyre si pilot-projekte
në Inkubatorin e sapokrijuar në UHZ, në
bashkëpunim me organizatat EcoPulse
dhe GreenWB.
Ky eveniment nënvizon një hap
thelbësor drejt zhvillimit të një
ekosistemi të gjelbër inovativ, ku idetë e
reja të studentëve transformohen në
zgjidhje reale me ndikim pozitiv në
mjedis dhe shoqëri.

IDETË E GJELBRA MARRIN ZEMËR NË
UNIVERSITETIN “HAXHI ZEKA’ NË PEJË!



PËRFUNDON IMPLEMENTIMI I PROJEKTIT “IDENTIFIKIMI I
NEVOJAVE TË INDUSTRISË NË RAJONIN E DUKAGJINIT

DHE MË GJERË” I FINANCUAR NGA MASHTI

Universiteti “Haxhi Zeka” ka
përmbyllur me sukses projektin
“Identifikimi i nevojave të industrisë
në Rajonin e Dukagjinit dhe më
gjerë”, i financuar nga Ministria e
Arsimit, Shkencës, Teknologjisë dhe
Inovacionit (MAShTI) dhe partnerë
ndërkombëtarë. Projekti përfshiu
hulumtime për nevojat reale të
industrisë në këtë rajon, si dhe
trajnime praktike për studentët në
përdorimin e softuerit SPSS dhe
analizën e të dhënave.
Ky projekt synon të afrojë arsimin e
lartë me kërkesat e tregut të punës,
duke rritur aftësitë praktike të
studentëve dhe duke përmirësuar
cilësinë e arsimit në Kosovë.
Koordinatorja e projektit, Prof. Ass.
Dr. Suada Ajdarpašić, falënderoi të
gjithë partnerët që kontribuan në
realizimin e tij dhe theksoi rëndësinë
e bashkëpunimit ndërinstitucional
për zhvillimin e qëndrueshëm të
rajonit.



VIZITË STUDIMORE NJËJAVORE NË UNIVERSITETIN
VETMEDUNI NË VJENË-AUSTRI

Stafi dhe studentët e nivelit master të Universitetit “Haxhi Zeka” në Pejë, të udhëhequr nga
Prof. Assoc. Dr. Arieta Camaj Ibrahimi dhe Prof. Ass. Dr. Gentiana Gega, realizuan një vizitë
studimore njëjavore në Universitetin e Mjekësisë Veterinare në Vjenë (VetMedUni). Pjesë e
këtij delegacioni ishin studentet Elona Shllaku dhe Gerta Berisha, të cilat u pritën nga stafi i
institucionit, nën drejtimin e Prof. Dr. Elisabeth Varga.
Gjatë qëndrimit, pjesëmarrësit morën pjesë në trajnime praktike në laboratorët e analizave
kimike të ushqimit, duke përdorur teknikën e avancuar HPLC‑MS/MS për hulumtime me
tematikë të diplomës së masterit. Kjo u shërbeu për të thelluar njohuritë dhe për të aplikuar
metodologjinë në projektet e tyre kërkimore. 
Aktiviteti u mbështet nga një projekt kërkimor i Universitetit “Haxhi Zeka”, i fokusuar në
rritjen e kapaciteteve kërkimore dhe zhvillimin e mobilitetit ndërkombëtar, duke forcuar
kështu bashkëpunimet në fushën e sigurisë ushqimore.



Më 26–30 maj 2025, katër anëtarë të stafit akademik të Universitetit
“Haxhi Zeka” morën pjesë në një javë trajnimi në Universitetin e
Vaasa-s (Finlandë), në kuadër të projektit GreenWB.
Trajnimi përfshiu:
Ligjërata dhe punëtori mbi shkathtësitë e gjelbra, zhvillimin e
qëndrueshëm dhe bashkëpunimin universitet–biznes unhz.eu.
Vizita në Technobothnia dhe VEBIC, dy qendra të njohura për
inovacion dhe teknologji.
Prezantim i “laboratorit të gjelbër” të themeluar nga UHZ, si dhe
diskutim mbi përparimet në ndërtimin e një inkubatori të gjelbër në
kuadër të Qendrës së Inovacionit, me mbështetje nga MINT dhe
Komuna e Pejës.
Ky aktivitet i fuqizoi kapacitetet e stafit akademik, duke i përgatitur
për të përkrahur inovacionin dhe ndërmarrësinë në UHZ, në
përputhje me qëllimet e projektit për zhvillim të qëndrueshëm rajonal
dhe bashkëpunim universitete–industri.
Projekti GreenWB financohet nga programi Erasmus+ i Bashkimit
Evropian dhe ka si qëllim kryesor krijimin e lidhjeve të qëndrueshme
dhe të strukturuara ndërmjet universiteteve dhe bizneseve, si dhe
fuqizimin e aftësive ndërmarrëse të studentëve dhe stafit akademik
në fushën e inovacionit të gjelbër dhe qëndrueshmërisë.

STAFI AKADEMIK I UHZ-SË NË TRAJNIM PËR
INOVACION DHE QËNDRUESHMËRI NË VAASA,

FINLANDË



UNIVERSITETI “HAXHI ZEKA” NË DIGITAL WEEK 2025
NË NICË

Nga 16 deri më 20 qershor 2025, Universiteti “Haxhi Zeka” mori pjesë në
Digital Week 2025, një ngjarje ndërkombëtare e organizuar nga Université
Côte d’Azur në Nicë, Francë. Në këtë ngjarje, përfaqësuesit e UHZ-së –
Prof. Ass. Dr. Alma Shehu Lokaj, Prof. Ass. Dr. Theranda Beqiri dhe znj.
Arberora Haxhijaj – u angazhuan në aktivitete që promovojnë transformimin
digjital dhe bashkëpunimin ndërkombëtar në arsimin e lartë.
Digital Week 2025 mblodhi mbi 250 pjesëmarrës nga 35 shtete dhe 65
universitete partnere, duke ofruar mundësi për shkëmbim përvojash dhe
zhvillim të kapaciteteve profesionale. Ngjarja përfshiu tre programe intensive
të përziera (BIP) që adresuan: transformimin digjital në arsimin e lartë,
aftësitë digjitale për mësimdhënësit dhe forcimin e internacionalizimit
përmes digjitalizimit.
Pjesëmarrja e Universitetit “Haxhi Zeka” në këtë ngjarje thekson angazhimin
e tij për modernizimin e arsimit dhe forcimin e lidhjeve ndërkombëtare, duke
kontribuar në zhvillimin e qëndrueshëm të arsimit të lartë.



VIZITA STUDIMORE E STUDENTËVE TË UNIVERSITETIT
“HAXHI ZEKA” NË UNIVERSITETIN SAXION TË

HOLANDËS

Në kuadër të programit Erasmus+, një grup studentësh të Universitetit “Haxhi
Zeka” realizuan një vizitë studimore në Universitetin Saxion të Shkencave të
Aplikuara në Holandë. Gjatë kësaj vizite, studentët morën pjesë në një punëtori
tematike që fokusohej në luftën kundër korrupsionit në aspektet ekonomike dhe
financiare. Ata analizuan studime konkrete rasti, zhvilluan aftësitë e tyre analitike
dhe paraqitën qasje të ndryshme për të adresuar sfidat që lidhen me
transparencën dhe integritetin në financat publike.
Gjatë javës, studentët paraqitën progresin e arritur deri tani dhe punuan aktivisht
në zhvillimin e mëtejshëm të projekteve të tyre në këtë fushë. Ky bashkëpunim
ndërkombëtar kontribuoi në forcimin e përvojës akademike dhe ndërkulturore të
studentëve, duke u mundësuar atyre të krijojnë rrjete me studentë të tjerë dhe të
fitojnë përvojë të drejtpërdrejtë në punën dhe mësimdhënien në një universitet
evropian.
Studentët, së bashku me Prof. Vjosa Hajdari, gjithashtu realizuan vizita studimore
në të gjitha kampuset e Universitetit Saxion, përkatësisht në Enschede dhe
Deventer.



STUDENTËT E UHZ-SË NË MOBILITET
NDËRKOMBËTAR NË UNIVERSITETIN E OPOLES

Studentët nga Fakulteti i Agrobiznesit në Universitetin Haxhi Zeka
aktualisht po marrin pjesë në një program mobiliteti semestral në
Universitetin e Opole-s, Poloni. Ata po zgjerojnë njohuritë e tyre, po
fitojnë përvojë ndërkombëtare dhe po eksplorojnë qasje të reja
akademike në agrobiznes.
Ky program i vazhdueshëm forcon bashkëpunimin midis dy
universiteteve dhe mbështet rritjen profesionale të studentëve në
një kontekst global. Universiteti Haxhi Zeka mbetet i përkushtuar
për të mbështetur plotësisht studentët e tij gjatë gjithë udhëtimit të
tyre të mobilitetit, duke siguruar që ata të kenë burimet dhe
udhëzimet e nevojshme për të pasur sukses. Pjesëmarrësit po
shijojnë një semestër të kënaqshëm plot me të nxënit dhe
shkëmbimin kulturor.



FALEMINDERIT QË LEXUAT BULETININ INFORMUES TË
UNIVERSITETIT "HAXHI ZEKA"!

NE VLERËSOJMË ANGAZHIMIN DHE MBËSHTETJEN TUAJ PËR
UNIVERSITETIN TONË. QËNDRONI TË PËRDITËSUAR ME TË REJAT

MË TË FUNDIT, EVENTET DHE ARRITJET AKADEMIKE DUKE NA
NDJEKUR NË PLATFORMAT TONA ZYRTARE.

📩 PËR ÇDO PYETJE APO SUGJERIM, NA SHKRUANI NË: INFO@UNHZ.EU


